
Situaziun da partenza 
La Scolas Breil/Brigels (SB) metta a disposiziun allas scolaras ed als scolars* dalla 3. superiura MacBooks 
persunalisai. Il present reglament definescha il diever dils apparats, igl access agl internet sco era il diever 
da tal. El vala pil diever en scola sco a casa. 
* Sequentamein vegn ord motivs pratics adina duvrau la fuorma masculina. 

Diever dils apparats (Apple iPad) 
 

Art. 1  Possess e dretgs 
Ils MacBooks ein possess dalla SB. Els vegnan registrai e marcai da quella. Las datas arcunadas sil sistem 
restan possess dalla scola. Ellas vegnan controlladas e survigiladas regularmein. Ils scolars han negin dretg 
da sfera privata cul diever dil MacBook. 

Art. 2  Obligaziuns dalla SB 
Ils MacBooks vegnan configurai ed administrai dalla SB. Ultra da quei porscha la SB in sistem automatisau 
pils updates necessaris, in filter per cuntegns nuscheivels e procura per la segirtad dallas datas. A mintga 
scolar vegn mess a disposiziun ina tastga da protecziun ed uregliers, priu il cass ch'il scolar ha buca gia 
survegniu tals pli baul ensemen cun igl iPad. 

Art. 3  Diever digl apparat 
Ils scolars drovan ils MacBooks per l’instrucziun e pigl emprender. Sulettamein datas, datotecas, apps e 
paginas d'internet che vegnan duvradas per l'instrucziun astgan vegnir utilisadas. Igl ei buca lubiu da: 

- brattar il MacBook cun conscolars, 
- dismetter ni vender il MacBook, 
- prender il MacBook egl exteriur. 

Plinavon ein suandontas funcziuns ni acziuns da tralaschar: 
- midar ni deactivar ils plaids-clav persunals definai dalla SB, 
- indicar sapientivamein pliras ga il plaid-clav persunal falliu culla finamira da bloccar il MacBook, 
- aschuntar, stizzar ni deactivar apps, 
- s'annunziar cun accounts privats (p.ex. Apple-ID privata, mail privat), 
- midadas da configuraziuns, inclusiv dalla reit (p.ex. deactivar il Bluetooth) 
- sincronisar il MacBook cun in apparat privat (p.ex. telefonin), 
- stizzar il decuors dil(s) browser(s). 

Art. 4  Arcunar e squitschar documents 
4.1  Mintga scolar arcunescha sistematicamein ses documents online (cloud), aschia ch'els ein mintgamai 

d'anflar speditivamein. La persuna d'instrucziun muossa co quei vegn fatg. 

4.2 Il scolar ei sez responsabels che ses documents vegnan segirai correctamein e van buc a piarder. 

4.3 Documents duessen vegnir squitschai mo sche necessari. 

4.4 Cuntegns ord la reit vegnan da principi buca squitschai, mobein arcunai a moda digitala per spargnar 
pupi. 

Art. 5  Donns 
Donns vid igl apparat ni fallidas funcziuns dalla software ein d'annunziar immediatamein alla persuna 
d'instrucziun da classa ni al TICTS1. 

5.1  Suandonts donns vegnan surpri dalla SB: 
- donns da garanzia, 
- donns caschunai senza cuolpa ni entras accident. 

5.2 Suandonts donns vegnan surpri dils scolars respectivamein da lur geniturs: 
- donns caschunai ord atgna cuolpa, 
- donns caschunai ord malprecauziun. 

 
1 TICTS = Technischer ICT-Supporter (responsabel tecnic) 

5.3  Ina firma specialisada eruescha sch'il donn ei vegnius caschunaus ord malprecauziun ni buc. Ella fixescha 
allura la summa dil donn (Kostenvoranschlag) ed exequescha tut tenor la reparatura. 

Art. 6  Enguladetsch 
Sch‘in apparat svanescha ei quei d' annunziar immediatamein alla SB. Ei igl apparat svanius ni vegnius 
engulaus muort malprecauziun ni duront ina dimora egl exteriur, stat il scolar respectivamein ses geniturs 
buns pil donn. 

In rapport da polizia ei premissa che la SB remplazzi igl apparat gratuitamein. 

Art. 7  Diever a casa 
Il diever dil MacBook a casa ei dependents dils suandonts facturs: 

- ils geniturs han priu enconuschientscha dil reglament e lubeschan a lur affon d' era far diever a 
casa da quei apparat, 

- il scolar ha la lubientscha dalla SB da prender igl apparat a casa. 

Art. 8  Premissas pil diever dil MacBook a casa 
8.1 Ils geniturs: 

- portan la responsabladad pil diever dil MacBook a casa, 
- ein responsabels che lur affons semovien a moda segira egl internet, 
- han il dretg da mirar ils cuntegns, 
- limiteschan il diever dil MacBook el temps liber. 

8.2 Ils scolars: 
- tractan lur MacBook cun tut quitau, en scola sco a casa (p.ex. negins taccaders/scrivlems), 
- prendan mintgadi il MacBook en scola, cargaus sufficientamein e deponius ella tastga da 

protecziun, 
- cargan lur MacBooks sulettamein a casa, laschond il cabel da cargar a casa. 

8.3 La SB: 
- segida ed eliminescha eventuals problems, 
- ha negina segirada pil diever dils MacBooks ordeifer il temps da scola. 

Diever dalla reit (internet) 
Nies motto pertuccont semover ella reit: 

- Jeu consumeschel neginas paginas cun cuntegns extremistics, violents ni sexuals ed enquerel e 
derasel era buca talas. 

- Jeu respectel ils dretgs d’autur ed indicheschel las fontaunas. 
- Jeu communicheschel cun respect. 
- Jeu dun vinavon datas persunalas mo cun retenientscha. 
- Jeu s’entaupel buca cun enconuschientschas fatgas ella reit senza il consentiment da mes 

geniturs ni dallas persunas responsablas d’educaziun. 
- En cass da cuntegns dubius, obscens, permalonts ni schiglioc inacceptabels informeschel jeu la 

persuna d'instrucziun da classa ni il PICTS2, privat discuorel sur da quei cun mes geniturs ni las 
persunas responsablas. 

- Jeu fetschel neginas cumpras privatas sur la reit da scola. 

La SB integrescha l’utilisaziun da novas medias el mintgadi. Nus tgirein ina tenuta clara e transparenta e 
sustenin in diever acceptabel. Reglas claras vegnan definidas en in contract, suttascrets da geniturs e 
scolars. 

Art. 9  Access alla reit  
Scolars astgan duvrar en scola mo la reit ufficiala da WLAN. Access alternativs (via telefonins ni autras 
reits) san buca vegnir controllai ed ein perquei scumandai. 

  

 
2 PICTS = Pädagogischer ICT-Supporter (cussegliader pedagogic per medias ed internet) 

Art. 10  Diever scumandau ella reit 
Igl ei scumandau strictamein da: 

- far diever da Social Media sil MacBook da scola, 
- crear e/ni derasar maletgs e datas che cunterfan alla lescha (p.ex. cuntegns permalonts e/ni 

obscens, currellas, cugliunarias etc.) 
- crear e/ni derasar material da marketing ni da massas per utilisaders ordeifer la scola (spam), 
- dar access a persunas nunautorisadas sin installaziuns ni purschidas (hackers). 

Medemamein vegn ei buca tolerau da: 
- caschunar donn ad autras persunas sco era all'infrastructura da ICT dalla scola, 
- sfarlatar temps da lavur da persunas d’instrucziun ni dil TICTS. 

Art. 11  AcLvitads ella reit sut survigilonza 
Suandontas applicaziuns (apps) ed activitads astgan vegnir exequidas mo sut survigilonza e cun 
lubientscha dalla persuna d'instrucziun: 

- giugs online, 
- programs da chat, 
- programs da IA (KI) che adempleschan buca las normas legalas arisguard il dretg da protecziun 

da datas. 

Las persunas d'instrucziun han il dretg da far emprovas e controllar da tut temps il decuors dil browser e 
dil cuntegn dils MacBooks. 

Art. 12  Diever da telefonins 
Il diever da telefonins ell'instrucziun ha liug mo cun lubientscha e sut survigilonza dil scolast / dalla scolasta. 
Igl ei scumandau strictamein da fotografar ni filmar conscolars en zulers e/ni sin plaz scola e cargar il 
material silla reit. 

Art. 13 Consequenzas disciplinaras 
Surpassaments encunter ils artechels numnai en quei reglament vegnan castigiai rigurusamein tenor igl 
Uorden disciplinar dalla SB. 

Ultra da quei san las consequenzas disciplinaras includer ils suandonts pass: 
- scamond da duvrar il MacBook ordeifer la scola, 
- restricziuns da duvrar il MacBook en scola, 
- scamond da luvrar cun il MacBook, 
- negin access agl internet, 
- tschentar quen als geniturs per lavurs supplementaras dil TICTS caschunadas entras 

manipulaziun maligna e sapientiva, 
- grevs surpassaments tenor artechels 10 e 12 san vegnir annunziai alla polizia. 

Art. 14  Deposit 
Cun la surdada digl apparat vegn incassau in deposit da CHF 100.00. Quella taxa vegn restituida alla fin 
dalla 3. superiura (ni cu il scolar banduna la scola) cun returnar igl apparat ed ils accessoris senza donns e 
cumplettamein. 

Art. 15 Vigur 
Quest reglament remplazza la versiun stada approbada dalla Cumissiun da scola ils 30 d'uost 2019, ed 
entra en vigur cun l'entschaaa digl onn da scola 26/27. 
Approbau dalla Cumissiun da scola ella sesida dils 25 d'uost 2026. 

Danis, ils 25 d'uost 2026 

Il president dalla Cumissiun da scola Il menader da scola 

Pascal Spescha Francestg Friberg 


